
Октябрь ялавĕ айĕнче 
социализм çĕнтерĕвĕ 

патне
Ноябрĕн 7-мĕшĕнче Мускавра Аслă Октябрь 

106 çул тултарнă ятпа коммунистсемпе суй-
лавçăсен патриотла тĕл пулăвĕ иртнĕ. Унта пухăн-
нисем, çĕршывра ырă улшăнусем туса, социализм 
çĕнтерĕвĕ патне тухмалли çул-йĕре палăртса, ре-
золюци йышăннă. КПРФ Тĕп комитечĕн председа-
телĕ Г.А. Зюганов КПРФ ретне тăнă çамрăксене 
парти билечĕ парса чыс тунă.

Хаклă юлташсем! Туссем!
Раççейшĕн хальхи истори тапхăрĕ кăткăс ла-

ру-тăрура иртет. Тĕнче тытас текенсем пирĕн халăха 
вĕлерсе пĕтерес вăрçă çулĕ çине тăнă. Пирĕн паянхи 
тĕп тĕллев – ниепле те парăнмалла мар тата, епле йы-
вăр пулсан та, çĕнтермеллех! 

Çĕршыв умне тухса тăнă хăрушлăх вăхăтĕнче об-
ществăна пĕр чăмăра пĕтĕçтермелли тĕп çул-йĕртен 
пĕри – тĕрĕс тата демократиллĕ суйлав ирттересси 
пулса тăмалла. 2023 çулхи сентябрĕн 8-10-мĕшĕсенче 
Раççейре черетлĕ суйлав тапхăрĕ иртрĕ. Сасăлава 85 
регионта пурăнакансем хутшăнчĕç. Çакă çĕршывшăн 
пысăк пĕлтерĕшлĕ пулăм пулчĕ. 

Халăх влаçĕн йĕркине тытса пыракан КПРФ суйлав 
кампанине тĕплĕн хатĕрленчĕ. Парти халăхăн пысăк 
пайĕ ырлакан экономикăпа социаллă пурнăçа çĕнетсе 
улăштармалли тарăн шухăшласа хатĕрленĕ програм-
мăпа граждансем патне тухрĕ. Унăн пысăк пуласлăхĕпе 
пĕлтерĕшне Орел хулинче пулса иртнĕ Пĕтĕм тĕнчери 
экономика форумĕн пĕтĕмлетĕвĕсем тата Патшалăх 
Думин итлевне хутшăннисем çирĕплетнĕ. Çапла вара. 
пирĕн парти суйлав умĕн хатĕрленĕ «Халăх влаçĕ пат-
не вунă утăм» программăри сĕнÿсене пурнăçа кĕртес 
тĕлĕшпе пысăк ĕç туса ирттернĕ.

КПРФ неонацизма хирĕç кĕрешес ĕçре çирĕп тĕл-
лев йышăннă. Ку енĕпе пирĕн çул-йĕре антифашист-
сен Минскри форумĕнче пурте ырласа йышăнчĕç, мĕн-
шĕн тесен Раççейри коммунистсем хăйсен юлташĕсен 
пĕтĕм тĕнчери пĕршухăшлăхне яланах пысăка хурса 
хакланă. Аслă Октябрь, Хĕрлĕ Çар, Ленинла Комсомол 
100 çул тултарнине эпир 132 ют çĕршыв делегацийĕпе 
пĕрле кĕтсе илтĕмĕр.

КПРФ суйлава хутшăнма кандидатсем суйласа 
илессине пысăк яваплăха туйса йĕркелерĕ. Патшалăх 
Думинчи коммунистсен фракцийĕ туса ирттернĕ ĕçсем 
пирки тĕплĕ отчет хатĕрлерĕ. Çĕршыври суйлавçăсе-
не пирĕн тĕлевсемпе «Правда», «Советская Россия» 
хаçатсем, «Красная линия» телеканал, партин социал-
лă сетьсенчи майĕсем тăтшах паллаштарса тăчĕç. Ком-
мунистсем суйлавçăсем умĕнче отчетсем турĕç, хаçат-
сем кăларчĕç.

Суйлавсем паянхи тĕп тĕллевĕ – обществăри ĕç-
хĕле тарăннăн тишкерсе тата малашлăха аталантар-
малли çул-йĕре палăртас ыйтăва татса пама пулăшчăр 
тесе эпир хамăртан мĕн кирлине пĕтĕмпех турăмăр. 
КПРФ Раççее аталантармалли çул-йĕре уççăн, тĕрĕс, 
анлăн, тĕплĕн шутласа, ĕççыннисене хисеплесе сÿтсе 
явмвллине палăртрĕ.

Ятарлă çар операцийĕ пынă вăхăтра, çавăн пекех 
çĕршыв Президенчĕн суйлавне хатĕрленнĕ тапхăрта 
политика вăйĕсем пĕр-пĕринпе хутшăнса калаçусем 
пуçарни уйрăмах пысăк пĕлтерĕшлĕ. Тулашран çивĕч 
хăрушлăх тухса тăнă условисенче общество пĕр чăмăра 
пĕрлешни уйрăмах пысăк вырăн йышăнать. Анчах çакă 
Пришибеев унтер-офицер чукмарĕпе сулкалашнипе, 
массăллă информаци хатĕрĕсен суялăхĕпе, суйлав ко-
миссийĕсенчи ултавпа пурнăçланмасть. Кăткăс ыйтусе-
не уççăн сÿтсе явмалла, çĕршыва аталантармалли пла-
на пур енлĕн тишкерсе хатĕрлемелле. Унсăрăн ура çине 
çирĕп тăма та, çĕнтерме те май çук. 

«Единая Россия» хăйне унчченхи пекех Президент 
майлă парти, тет. Анчах вăл хальхинче те граждансем 
умĕнче отчетсем тумарĕ, Президент çырăвĕнче палăрт-
нă тĕллевсене мĕнле пурнăçлама шутлани çинчен 
халăха пĕлтермерĕ. Чухăнлăха, халăх нумай вилесси-

не пÿлсе пырас, технологи çитĕнĕвĕсене çĕнетес, тĕн-
чери çĕршывсен аталанăвĕн хăвăртлăхĕпе танлашас, 
вăйлă пилĕк патшалăх ретне тăрас тĕлĕшпе унăн чăн-
чăн сĕнĕвĕсене çĕршыв кĕтсе илеймест-ха. Хальлĕхе 
КПРФ кăна ку енĕпе хăйĕн татăклă идейисене халăх 
умне кăларать. Единороссем вара ĕçлĕ калаçуран çине 
тăрсах аяккалла пăрăнаççĕ.

Влаç партийĕн çыннисен суйлавсенчи çĕнтерĕвĕсем 
çинчен пĕр вĕçĕм пĕлтерсе тăраççĕ. Вĕсен пирки уççăн 
каласа парсан пăсмĕччĕ. «Единая Россия» партин халă-
ха çакна ăнлантарса памаллах хăйĕн çĕнтерĕвĕсене 
ăçта курать? Тен, йышĕ чакса пыракан çĕршыв пĕтсе пы-
нине çĕнтеретĕр. Е чухăна юлса пыракан миллион-мил-
лион çемьесен йышне чакартăр. Е тата Раççее хаксем 
пĕр вĕçĕм ÿссе пынинчен хăтартăр. Е пенсие тухмалли 
унчченхи çулсене каялла тавăртăр? Тен, «вăрçă ачисе-
не» мĕнпе те пулин пулăшрăр? Е тата унччен тĕнчери 
мĕнпур самолетсенчен кашни виççĕмĕшĕ пулнă Раççей 
самолечĕсемсем çĕнĕрен вĕçме пуçларĕç? Е çĕршыва 
çăлса хăвармалли программăна сÿтсе явассинчен пăрăн-
нине хăвăр çĕнтерĕвĕр тесе шутлатăр? Эсир хресченсе-
не кăçалхи тухăçа пухса кĕртме те пулăшмарăр, солярка 
хакĕ 40 процент ÿснине сăнаса çеç тăтăр. Çавна пула 
юлашки суйлавра сасăлава хутшăннă çынсен йышĕ 
нихçанхинчен те пĕчĕк пулчĕ. Ку вăл суйлавра йышлă ул-
тавсем тунине, административлă майпа тем те пĕр хăт-
ланнине граждансем çакăн пек хурав пачĕç. «Электрон 
сасăлавĕ» текен çĕнĕлĕх уйрăмах кăмăлсăрлăх çуратать. 
Ахăртнех, унăн пĕтĕмлетĕвĕсене администраторсемпе 
«программистсен» пĕчĕк ушкăнĕ çеç пĕлет. Электрон 
сасăлавĕ халăхăн шухăш-кăмăлне уçса пама пултарай-
масть. Çакă йĕркене пăснă тата таса мар технологисен 
тĕслĕхĕсемпе çыхăннă. Çав ултавсен йышĕнче сейф-па-
кетсемпе пулнă пăтăрмахсем, ирĕксĕр сасăлаттарни тата 
ытти те. Суйлав кампанин пуçламăшĕнчех КПРФ тăратнă 
влаçа тивĕçтермен кандидатсене малалла кĕрешессин-
чен пăрнă тĕслĕхсем палăрчĕç. Вăл хăй вăхăтĕнче Нов-
город облаçĕнче тата Бурят Республикинче пуçланнăччĕ. 
Хальхинче Алтай крайĕн губернаторне никампа тупăш-
масăрах суйлав ирттерме йышăнчĕç.

Таса мар меслетсемпе коммунистсен партине тата 
унăн кандидачĕсене хирĕç усă курнă. Компарти халăх 
хушшинче пысăк хисепре пулни влаç органĕсене килĕш-
мест. Вĕсене эпир наци пăхăнманлăхĕшĕн кĕрешĕве 
ĕççынни интересĕсене хÿтĕленипе çыхăнтарни тивĕç-
термест. Вĕсенех коммунистсем чăннипех аслă, соци-
ализмла Раççей çĕршывĕшĕн кĕрешни лĕклентерет. 
Çакăнпа реакциллĕ вăйсем ниепле те килĕшсе тăма 
пултараймаççĕ. Вĕсен ретĕнче «пиллĕкмĕш колоннăн» 
ушкăнĕнчисем, укçа миххи хуçисем, вăрăпа çыхăннă чи-
новниксем, экстремистсем тата «хура сотня» йышĕнчи 
«патриотсем» тăраççĕ.

Эпир Советсем майлă пулнă тата вырăс халăхне 
хирĕçле вăйсен серепине хирĕçленĕ, КПРФшăн тата 
унăн кандидачĕсемшĕн сасăланă миллион-миллион 
суйлавçăсене тав тăватпăр. Вĕсен сассисем А.Е.Клыч-
ков, В.О.Коновалов губернатор-коммунистсене шан-
чăклăн çĕнтерме май пачĕç. Хакассире Патшалăх Ка-
нашĕн суйлавĕнче КПРФ парти списокĕ ыттисенчен ну-
майрах сасă пуçтарчĕ. «Единая Россия» парти майли-
семпе танлаштарсан, КПРФ мĕнпур регионсенче хăйĕн 
фракцийĕсене йĕркелеме кирлĕ чухлĕ сасă пуçтарчĕ. 
Паян эпир Тăван çĕршыва таврăннă, çĕнĕ влаç тата вы-
рăнти хăйтытăмлăх органĕсем йĕркеленĕ Донецк тата 
Луганск республикисене, Запорожье тата Херсон об-

лаçĕсене чĕререн саламлатпăр. Халăх тата патриотла 
вăйсем тÿрĕ мар кăмăллă администраторсене çĕнтер-
се пыма вĕренсе çитрĕç. КПРФ политика тĕлĕшĕнчен 
çирĕп тăракан тĕп вăй пулнине кăтартса пачĕ. Тĕрĕс 
суйлав прависене хÿтĕлесе эпир Раççейĕн суйлав ко-
дексне туса хатĕрлерĕмĕр, малашне ăна йышăнас-
сишĕн кĕрешетпĕр.

Черетлĕ суйлав тапхăрĕ çакна кăтартса пачĕ, çĕр-
шывра халăхăн политика тĕп правине пăхăнмаççĕ. 
Хăшпĕр регионсенче ирĕклĕ, право уйĕнче пĕр-пĕринпе 
тупăшакан, демократиллĕ суйлав йĕркисене сĕмсĕррĕн 
пăсаççĕ. Çавна май КПРФ В.Томенко, В.Голубев, С.Вос-
кресенский губернаторсем ертсе пыракан Алтай край-
ĕнчи, Ростов, Иваново облаçĕсенчи сасăлавсен пĕтĕм-
летĕвне ниепле те йышăнма пултараймасть. Эпир ма-
лашне те влаç тытакансем йĕркене пăснă тĕслĕхсене 
тупса палăртăпăр, айăплисене явап тыттарма ыйтăпăр. 

Раççей суйлав системи çĕршыв экономикипе соци-
аллă çул-йĕрĕн киревсĕр енĕсемпе çыхăнни уççăнах 
палăрать. Официаллă пропаганда хăрушă 90-мĕш çул-
сенче çирĕпленнĕ киревсĕр йĕркесене хирĕçлет пек. 
Анчах Горбачевпа унăн хÿрешкисен сутăнчăкла поли-
тикине пула туса хунă йĕркесен тĕп никĕсĕсене паянхи 
кунччен те тĕрĕс хак памасть. Хальхи кăткăс лару-тăру-
ра влаç икке пайланни питех те хăрушă.

Çĕршыва ертсе пыракансем тĕллевсене уççăн 
палăртманни вĕсем тÿрĕ тата уçă калаçусенчен пăрă-
насси патне илсе пырать. Влаç ушкăнĕсем суйлавсе-
не çĕнĕ çул-йĕре палăртмалли май иккенне йышăн-
маççĕ, çĕршывăн малашнехи аталанăвне анлăн сÿтсе 
явассине йĕркелемеççĕ. Пачах урăхла, суйлава вĕсем 
влаçа кирек мĕнле майпа та хăйсен аллинче сыхла-
са хăвармалли ятарлă çар операци пек хатĕрленеççĕ. 
Обществăра уçă калаçу йĕркелеме хатĕр пулманнине 
тахçанах çирĕпленсе юлнă «парламент – дискуссисен 
вырăнĕ мар» шухăшпа тÿрре тухма тăрăшаççĕ. Çакă чи-
новниксем хăйсемех закона хисеплеменнине кăтартса 
парать. Обществăри çак пулăмпа, шел пулин те, чылай-
ăшĕ килĕшсе пурăнать. Влаçрисем Конституци норми-
сене сĕмсĕррĕн пăснине çĕршыв гражданĕсем уйрă-
мах киревсĕрлĕх вырăнне хурса йышăнаççĕ. Социаллă 
танмарлăх, ĕçе тĕплĕн пĕлменни тата аслисем хăйсене 
мăнна хуни, коррупци тата суйлав умĕнхи тата вăхăтĕн-
чи ултав общество организмне шĕкĕ пек кăшлать. Çакă, 
пÿрлĕ суран евĕр, общество хуллен арканнипе танах. 
НАТОн усал агрессийĕ хăрушлăх кăларса тăратнă та-
пхăрта лару-тăрăва ырă енне улăштарма тăрăшманни 
сÿрĕклĕх кăна мар, пысăк преступлениех.

Хальхи çăмăл мар условисенче те КПРФ хăйĕн 
сĕнĕвĕсем усăллă та тухăçлă пулнине çирĕплетсе пы-
рать. А. Локоть, С. Левченко, А. Клычков, В. Коновалов 
ертсе пыракан Новосибирск, Иркутск, Орел облаçĕсем, 
Хакас Республики хăйсен аталанăвĕпе пирĕн програм-
ма пиĕ тĕрĕс иккеннене çирĕплетеççĕ

П. Грудинин, И. Казанков, И. Сумароков ертсе пы-
ракан халăх предприятийĕсем те çакна уçăмлăн кăтар-
таççĕ. Вĕсен опычĕпе усă курса пирĕн парти саккунсем 
кăларас енĕпе темиçе хутчен те хăйĕн пуçарăвĕсене 
турĕ. Ку енĕпе Ж. Алферов, И. Мельников, В. Кашин, 
Н. Харитонов, Ю. Афонин, Д. Новиков, Л. Калашников, 
Н. Коломейцев, О. Смолин, С. Савицкая, Н. Останина, 
Ю.Синельщиков, Н. Осадчий, А. Куринный, КПРФăн 
тĕрлĕ шайри депутачĕсем пысăк пуçарулăх кăтартаççĕ. 

КПРФ Тĕп Комитечĕ пĕлтерни

СУЙЛАВСЕН ТĔЛЛЕВĔ – ÇĔРШЫВА 
ХАЛĂХ ЫЙТАКАН ÇУЛПА АТАЛАНТАРАССИ

Кÿршĕллĕ Мари Республикинчи халăх предпри-
ятийĕсен «Звениговский» пĕрлешĕвĕ – Раççейре 
кăна мар, Европăра та – чи курăмлă предприятисен 
йышĕнче. Унăн ертÿçи – паллă çыравçă-поэт Петĕр 
Хусанкай çуралнă Сиктĕрме ялĕнче тĕнчене кил-
нĕ тата çитĕннĕ Иван Иванович Казанков (пĕчĕкле 
Йăван Ванькки тесе чĕннĕскер) – самай çуллă пул-
сан та, хăйĕн ĕçĕпе, пултарулăхĕпе тата пуçарул-
лăхĕпе такама та тĕлĕнтерет. Çавна май ăна, анлă 
тавракурăмлă, ырă кăмăллă, чăтăмлă та пиçĕ чăва-
ша, тăван чĕлхене хытă юратакан тата шăкăлтатса 
калаçакан пуçлăха, уçă калаçăва чĕнтĕмĕр.

ĔÇШĔН ЛАЙĂХ ТŸЛЕСЕН 
ТАВ СĂМАХĔ ÇЕÇ ИЛТЕН

Автор. Каçарăр, Иван Иванович, эпир иксĕмĕр те 
пĕр çулаллисем, вăрçă ачисем шутланнăран, тĕрĕсрех 
каласан, чунпа-юнпа çывăх пулнăран, сăмаха ачалă-
ха аса илнинчен пуçласшăн. Кам сĕнĕвĕ е мĕнле асра 
юлнă пулăм сире пурнăçри çул-йĕре тĕрĕс суйласа 
илме тата çирĕппĕн тытса пыма хистет?

Иван Иванович. (малалла И. И..). Мĕн каламал-
лине те пĕлместĕп. Атте, вăрçăра йывăр аманнăскер, 
шăпах эпĕ çуралнă кун, 1942 çулхи мартăн 25-мĕшĕнче 
киле таврăннă. «Çĕнĕ кайăка» мĕн ятлă хурасси пирки 
ыйтсан, вăл пĕр шутласа тăмасăрах «Иван!» тесе ка-
ласа хурать. « Эпĕ фронтран таврăнаймасан та «Иван 
Иванович юлтăр ялта» тесе хушса хурать тепĕр саман-
тран. Кăштах çăмăлланса çитсен тепĕр хут вăрçа каять 
те Çĕнтерÿпе киле таврăнать. «Куратăр-и, епле паттăр 
çитĕнет пирĕн, Иван Иванович», – тенĕ пулать вăл мана 
алла илсе...

Анчах атте, суранĕсем те пĕтĕмпех пирчесе çитмен-
скер тата вăрçă вут-çулăмĕ витĕр тухнăскер, 52 çултах 
пирĕнтен яланлăха уйрăлса кайрĕ. Эпĕ вара, ачаллах 
Иван Иванович пулнăскер, ырă атте-анне ятне-сумне 
çÿлте тытасчĕ тесе, сакăр теçетке урлă каçрăм пулсан 
та, вăй тата ăс-тăн çитнĕ таран пысăк пĕрлешÿпе паян 

та ăнăçлă ертсе пыма тăрăшатăп. 
Акă мĕншĕн... 
Те вăрçă вăхăтĕнчи çивĕчлĕх пĕтменрен, ун чух 

ял çыннисене, çав шутра вырмана хутшăнакансене те 
çăкăрпа кирлĕ пек тивĕçтерейместчĕç. Çав вăхăтрах 
ĕçлекенсене кĕсъери темиçе пучахшăнах е шĕкĕл-
ченĕ тырăпа тытсанах питех те хытă айăпланă, тĕр-
мепе хăратнă. Уполминзаг текенни (таçтан янă хатĕр-
левçĕ-хуçа) хăй аллипе хăй те ĕçрен таврăнакансене 
ухтарма вăтанман. Анчах вăрçăран аманса таврăннă 
Степан Афанасьев председатель, çынсен выçăлăхне 
лайăх ăнланнăскер, хирте тар тăкакансене кăштах та 
пулин пулăшма хăтланнă. 

«Паян уполминзаг мунча кĕрет. Лайăхрах, тăрăша-
рах ĕçлĕр!..» – тенĕ вăл çынсене хирĕç чеен пăхса тата 
куç хĕссе... Çакна ăнланнă хресченсем, чăнах та пике-
нерех ĕçленĕ, анчах çав кун пĕри те киле пушă кĕсъе-
пе таврăнман...» Çавăнтан вара эпĕ яланлăхах çакна 
ăнланса юлнă: ĕçлекене кирек мĕнле пулсан та тăран-
малăх кăна мар, ытларах та ытларах тÿлеме, чунтан 
хавхаланса ĕçлеме тата пурăнма пулăшмалла.

Автор. Халĕ сирĕн манăн каярах пама хатĕрленĕ 
ыйтăва туллилентересси çеç юлать. Сирĕн предприяти-
сенче темиçе пин çын ĕçлет. Кашнийĕн хăйĕн специаль-
ноçĕ, тивĕçĕ... Ĕç укçийĕ мĕнлерех вĕсен? 

И. И. Тÿрех çавна палăртас – ха. Ĕçшĕн тÿлесси, 
эпĕ уншăн чи явапли пулсан та, пĕр манран кăна кил-
мест. Урăхла каласан, ăна мана тата хăйсен ĕçне чун-
тан парăннă специалистсем татса параççĕ. Çапла вара 
пирĕн патăрта – коллективлă хуçа. Çав йыша чикĕлен-
нĕ яваплăхлă юлташлăхсен директорĕсем (управляю-
щийĕсем), участоксемпе (цехсен) ертÿçисем тата ытти 
вун-вун çын (пĕтĕмпе темиçе çĕрĕн вĕсем) кĕрет. Пир-
те обществăлла организацисем те, совет саманинчи 
пекех, пĕр тĕллевпе, алла-аллăн тытăнса ĕçлеççĕ: ĕç 
ушкăнĕсем, профсоюз комитечĕпе пуçламăш организа-
цийĕсем, парти ушкăнĕсемпе партком та, пĕр тĕвве пĕр-
лешсе, çирĕп тĕллевпе ĕçлеççĕ. Шăпах çакă (пысăк та 
çирĕп пĕрлĕх) мана кăна мар, пĕтĕм ертÿлĕхе ăнăçлăх 
çулĕпе кайма çул кăтартса, хавхалантарса пырать.

Çав пĕрлĕхе, килĕшÿллĕхе пула мĕн палăртни çирĕп 
пурнăçланать те, пур отрасльпе участокра та, тĕпрен 
илсен, палăртнă тĕллевсем ăнăçлăн ĕçе кĕреççĕ. Апла 
пулсан, халăх предприятийĕсен пĕрлешĕвĕнче уй-
ăхри вăтам ĕç укçи 70 – 80 пин тенкĕпе (тĕрлĕ хушма 
тÿлевсемпе пĕрле унран та иртет) танлашнинчен ним 

тĕлĕмелли те çук. Рабочисене кашни кунах ĕçе, ĕç 
хыççăн киле автобуссемпе турттарни, столовăйсенче 
тÿлевсĕр паха апат çитерни тата ытти çăмăллăхсем... 
Çĕнĕрен ĕçе килекенсене предприятисен шучĕпе тунă 
хваттерсене вырнаçтарни те, хăйсен шучĕпе çурт лар-
тас текенсене процентсăр кивçен укçа-тенкĕ уйăрни 
те – вырăнлă пулăшу. Ĕçлекенсене пурне те уйăхсерен 
5-шер килограмм тÿлевсĕр какай е какай продукцийĕ 
уйăрса парасси те тĕллевлĕн пулса пырать. Санатори-
семпе кану çурчĕсене каякансене тÿлевсĕр путевкăсем 
е яланах тĕллевлĕ тÿлев уйăратпăр. Хамăрăнах сиплев 
учрежденийĕсем, ача сачĕсем, шкулсем пулни те паха.

Акă мĕншĕн пирĕн нумай пинлĕ (пĕтĕмпе 5000 
яхăн) коллективра специалистсемпе тĕп рабочисен ыл-
машăнăвĕ çукпа пĕрех.   

КАНЛĔХ ТЕНИ МАНШĂН – ЮТ
Автор. Сирĕн аннĕр çĕре икĕ çул кăна çитеймен. 

Сиктĕрмере кăна мар, тавра ялсенчи аслă çулхисем 
вăл чăтăмлă та пархатарлă, тирпейлĕ те çирĕп килхуçи 
пулнине палăртаççĕ. Сире унпа ÿссе çитĕнме, пурнăçа 
вĕренме çăмăлтарах пулнă-тăр.

И. И. Ырă атте-анне пулнине мĕн çиттĕр. Анчах пире 
пурнăç хăйех питĕ хытă лăсканă та, ăса кĕртсе çитĕн-
тернĕ те. Акă, мана, пилĕк класс пĕтернĕ ачанах, лавçă 
пулма шаннăччĕ. Аслăраххисем лашана хăмăт тăхăн-
тарса, пĕкĕ карăнтарса панă та, алран тилхепе тыттар-
са, лавпа ăна-кăна турттарма хушнă. Тепĕр икĕ çултан 
колхоз лашисене çĕрле сыхланăшăн, кĕтÿç тесе, 37 ĕç 
кунĕ çырса панă та – çĕр кило ытла ыраш уйăрса панă. 
Вуннăмĕшĕнче хам ĕçлесе илнĕ укçапа фуфуйка туян-
ни, çав çулхинех пĕччен мунча пури пурани те асра. Ун 
чухнех анне те, ыттисем те эпĕ нумай пĕлме тăрăшнине 
чухланă. Такам манран те кулса, те чăннипех хистесе 
çапла каланăччĕ: «Ванюш, тăруççикне сутса яма тивсен 
те вĕренмех тăрăш...» 

Автор. Куратпăр ĕнтĕ, вăрçăра паттăрлăх кăтартнă 
аçăр çамрăкла çĕре кĕнĕ пулсан та, эсир лайăх вĕрен-
се аслă пĕлÿ илме те, салтака кайса çĕршыв хÿтĕлевçи 
пулма та, чăн-чăн ертÿçĕ таран ÿсме те мехел çитернĕ. 
Сире халăх Раççей Патшалăх Думин депутатне суйласа 
хисеп туни те, Мари Республикин тава тивĕçлĕ зоотех-
никĕ тата Патшалăх премийĕн лауреачĕ ятсене пани 
те сирĕн талантпа пултарулăхăра уçăмлăн палăртаççĕ. 

Михаил Мишустин ертсе пыракан правительствăн 
пирĕн пуçарусене тимлĕн тишкерсе тухма, Раççей 
умĕнче тăракан стратегиллĕ тĕллевсене кивĕ курсăн 
шайĕнче татса пама май çуккине ăнланса илме вăхăт 
çитнĕ. Патшалăхшăн паян кирлĕ хăш-пĕр йышăнăвĕсе-
не пурнăçланипе кăна наци пăхăнманлăхне туллин тат-
са параймăн. Çĕршыв хăрушсăрлăхне тивĕçтерме çук. 
Чылай отрасльсем арканассине чарса пĕтерм çук. Ка-
дрсем – токарьсемпе фрезеровщиксем, учительсемпе 
врачсем, программистсем кашни çул нумайрах та ну-
майрах çитменнине пĕтерес çук.

Вăхăт парламента депутатсем нумай суйланнă пар-
тирен çирĕпрех ыйтма хистет. Иртнĕ суйлавра Д. Мед-
ведев, С.Кириенко, А.Турчак политика хутшăнăвĕсене 
йĕркелес ыйтăва татса параймарĕç. Обществăна пĕтĕç-
терес тĕллевпе татăклă утăмсем тăваймарĕç. В. Путин 

Президентăн Çырăвĕнчен тухса тăракан тĕп тĕллевсе-
не ăнăçлă пурнăçлама условисем йĕркелемен. Çакăн-
шăн пĕтĕмпех ертсе пыракан парти яваплăх тытать.

Умра – Раççей Президенчĕн суйлавĕ. Унăн тĕп тĕл-
левĕ – çĕршыва аталанупа çĕнтерÿ патне илсе пыра-
кан çул çине тăма пулăшасси. Влаçăн ăна Раççей исто-
рилле пĕлтерĕшлĕ йышăнусем тума пултарнине пĕтĕм 
тĕнчене кăтартас тĕллевпе ирттермелле. Президента 
суйланă май халăх Верховнăй Главнокомандующи кам 
пулассине те татса парать. Çак яваплă суйлав çĕршыв 
аталанăвĕн çул-йĕрне суйласа илес тĕлĕшпе çивĕч ка-
лаçу пуçарни вырăнлă кăна мар, питĕ кирлĕ иккенне 
кăтартать.

Пирĕн парти Раççей халăхĕ умĕнче хăйĕн тивĕçне 
çирĕп пурнăçласа пырать. Эпир Çĕнтерÿ Программине 
туса хатĕрлерĕмĕр. Эпирех çĕнетÿшĕн тата аталанушăн 
кĕрешекен команда йĕркелерĕмĕр. Эпирех совет сама-
нинче тунă çитĕнÿсемпе тата паттăрĕсемпе мăнаçлан-

малли граждансен прависене сыхласа хăвартăмăр. 
Эпирех В.И.Ленинăн 100 çулхи асăну кунне кĕтсе илес 
ĕçе пуçăнакансем пултăмăр.

Рабочисемпе хресченсен, интеллигенцин, çар çын-
нисен, ветерансемпе çамрăксен тивĕçлĕ пуласлăхĕшĕн 
тăрăшса, хамăрăн идейăсене пурнăçа кĕртессишĕн ма-
лалла та кĕрешетпĕр. КПРФ çапла шутлать – капита-
лизм ырри патне илсе пыманнине, унăн киревсĕрлĕхне 
кăна йышăнни çителĕксĕр. Раççее çирĕп те мăнаçлă 
малашлăхне çĕнсе илме пулăшмалла. Çак шанăçа со-
циализм анчах тÿрре кăларма пултарать.

Социализмла аслă та хăватлă Раççейшĕн!
Ĕç халăхĕн телейлĕ те тулăх пурнăçĕшĕн!

Геннадий ЗЮГАНОВ,
 КПРФ Тĕп Комитечĕн Председателĕ,

 Раççей Федерацийĕн Патшалăх Думинчи 
КПРФ фракцийĕн ертÿçи..

Тÿрех уçăмлăн палăртам-ха: юлашки çулсенче ре-
спубликăри коммунистсен активлăхĕ палăрмаллах 
вăйланчĕ. Çакă, пĕрремĕшĕнчен, пирĕн йыш самай 
ÿснипе, тепĕр енчен, çĕршыври тата тĕнчери политика 
ыйтăвĕсем чылай çивĕчленнипе çыхăнчĕ. Тĕрлĕ йыш-
ши сутăнчăксем, уйрăмах Ельцинпа Горбачев влаçа 
килнипе, çĕр çинчи чи пысăк патшалăх – СССР салан-
са кайрĕ. Çавна пула империализмла вăйсем хăвăртах 
пуç çĕклерĕç. Çурçĕр Атлантика блокĕ Раççее кăна мар, 

ытти çĕршывсенчи халăха та капитализм çулĕ çине тăма 
хĕтĕртсе пычĕ. Çакă тĕнчери нумай патшалăхсенче, çав 
шутра пирĕн патăрта та тĕрлĕ хирĕçÿсем тухасси патне 
илсе пычĕ. Раççейĕн Украинăри ятарлă çар операцийĕн 
тĕп сăлтавĕ те çавах пулса тăрать.

Анчах тĕрĕслĕхшĕн тата тĕнчери лăпкăлăхшăн тăра-
кансем хăрушă хирĕçтăрусене пÿлсе тата чарса пырас 
енĕпе активлăха ÿстерсех пыраççĕ. Пирĕн çĕршывра ку 
енĕпе коммунистсем ырăран та ырă пуçарусем тăваççĕ. 
КПРФ Тĕп комитечĕ, унăн пуçлăхĕ Г. А. Зюганов çине 
тăнипе ку ыйтупа Орел хулинче Пĕтĕм тĕнчери прогрес-
сивлă вăйсен анлă форумне ирттерни капитализм тата 
фашизм çулне пÿлсе пырас, Украинăра вăй илнĕ бан-
деровецсене тĕп тăвас ыйтăва нихçанхинчен те çивĕч 
кăларса тăратрĕ. Унпа пĕрлех пирĕн парти тата активи-
стсем Донецкпа Луганск Халăх Республикисенчи, Запо-
рожье тата Херсон облаçĕсенчи тĕрĕслĕхшĕн кĕреше-
кенсене пысăк пулăшу парать. Кăткăс лару-тăру пуçлан-
нăранпа 120 яхăн конвойпа апат-çимĕç, тумтир тата ытти 
япаласем ярса панă. Пирĕн респубикăран тÿрремĕнех 
кайса тăракан пулăшу та сисĕмлĕ. Чылай районтан, çар 
чаçĕсене пулăшса, патриотсем хăйсем пухса е юсаса 
хатĕрленĕ автомашинăсемпе ытти техника ярса пани – 
питĕ сăваплă ĕç.

Çакна та палăртмалла. КПРФ, çав шутра пирĕн ре-
спубликăри парти организацийĕсем çĕршывра тухса 
тăнă йывăрлăхсене çĕнтерес енĕпе пыракан политика 
ĕçне те вăйлатсах пыраççĕ. Коммунистсен ретне тăра-
кансен йышĕ палăрмаллах ÿсет. Унта та кунта массăллă 
мероприятисем иртеççĕ. СССР, Ленинла Комсомол тата 
пионери 100 çул тултарнă ятпа анлă мероприятисем ир-
трĕç. Апрелĕн иккĕмĕш çурринче кашни хулапа район-
тах Ленин çуралнă куна тата Аслă Çĕнтерĕве чысласа 
пысăк ушкăнлă авточупусем пулчĕç.

Çав вăхăтрах республикăра иртнĕ хушма суйлавсенче 
КПРФ тăратнă кандидатсем, чылайшĕ хăйсемшĕн панă 
сасăсемпе çирĕппĕнех иккĕмĕшсем пулсан та, депутат 
мандатне илеймерĕç. Кунта влаç партийĕн сĕмсĕрлĕхĕ 
те, ертÿçĕсен «пулăшăвĕ» те сисĕнчĕ. Суйлавçăсен ÿр-
кевлĕхĕ е вĕсем сасăлава шанма пăрахни те витĕм кÿчĕ 
пулĕ. Апла пулсан, КПРФ Тĕп комитечĕ «Суйлавсен 
тĕллевĕ – çĕршыва халăх ыйтакан çулпа аталантарас-
си» пĕлтерĕвĕнчи ыйтусене ăса хывмалла, çитес çулхи 
Президент суйлавне тĕплĕн хатĕрленсе, пурте пĕр çын 
пек пулса, Раççее социализм çулĕпе аталантарассишĕн 
кĕрешĕве тухмалли тĕллевсене пурнăçлама тытăнмалла..

Александр АНДРЕЕВ,
КПРФ рескомĕн пĕрремĕш секретарĕ

СУЙЛАВСЕН ТĔЛЛЕВĔ – ÇĔРШЫВА 
ХАЛĂХ ЫЙТАКАН ÇУЛПА АТАЛАНТАРАССИ

ХАЛĂХПА ĔÇЛЕССИНЕ ВĂЙЛАТМАЛЛА

Иван Иванович КАЗАНКОВ: 
ĂÇТА КОММУНИСТСЕМ – УНТА ĂНĂÇУ

Вĕçĕ 4-мĕш стр.

Влаçра ларакансемпе ертÿçĕсем 
пĕр чарăнмасăр Раççее чĕртсе тăра-
тасси тата тĕнчери чи хăватлă, вăйлă 
аталаннă çĕршывсен йышне кĕртесси 
пирки сăмахлаççĕ. Вĕсем кирек ăçта 
та ĕçсĕрлĕхе хăвăрт чакарасси, про-
изводствăна вĕçĕмсĕр аталантарас-
си, патшалăха чи вăйлă пилĕк çĕршыв 
шутне кăларасси  çинчен калаççĕ.Çав 
шутра капитализм хăйпе хăй арканас-
си  патнех çитни пирки те.

Апла пулин те, пирĕн шутпа, нумай-
ăшĕ пуçлăхсем Раççейре мĕнле йĕр-
ке е общество тăвас тĕллев лартнине 
туллин ăнланса илеймест. Ăна тĕнчери 
чи хăватлă çĕршывсен шутне кĕртесси 
пирки час-часах калаççĕ пулсан та.

Чăннипе пирĕн хушăра, комсо-
мол ветеранĕсен йышĕнче,  Николай 
Островскин хăй пурнăçне сăнарланăн 
çырнă «Хурçă мĕнле хĕрнĕ» романĕн-
чи чăн-чăн геройсем – Корчагинсем  
паян та чылайăн. «Пурнăç пĕрре ки-
лет,– тенĕнех туйăнать вĕсем . – Апла 
пулсан ăна тĕллевсĕр, усăсăр ирт-
тернишĕн ÿкĕнмелле ан пултăр тесе 
пурăнса ирттермелле...»

Шăпах вĕсем тăрăшнипе Раççейпе 
Совет Союзĕнче  кĕске вăхăтрах пин-
пин  заводсемпе фабрикăсем туса ĕçе 
янă, тĕлĕнмелле хăвăртлăхпа чаплă 
хуласем çĕкленĕ, кĕске вăхăтрах ик-
кĕмĕш тĕнче вăрçи çулĕсенче  тĕпрен 
арканнă 70 пин ытла хулапа  яла çĕ-
нетсе лартнă. Пирĕн районти колхоз-
семпе совхозсем те çирĕпленсе çитнĕ, 
миллионшар тенкĕ е ытларах та тупăш 
илме пуçланă, вун-вун заводпа пред-
прияти çĕнĕрен йĕркеленнĕ, рабочи-
семпе колхозниксем     пысăк ĕç укçи 
илме пуçланă. Пĕтĕмпех хамăрăн, Со-

вет влаçĕн пулнăран  пурте пахалăхлă, 
лайăх пулнипе палăрса тăнă. 

Çав вăхăтрах паян эпир телевизор 
экранĕсемпе массăллă информаци 
хатĕрĕсенчен пачах урăххине асăрхат-
пăр. Çитменнине аякри тĕттĕм ялпа 
кишлак-аулта мар, Мускара – Раççей-
ĕн тĕп хулинче: çĕршывăмăра юратма 
е халăха хисеплессипе – патриотзмпа  
– пачах çыхăнман рок-концертсем, 
ярăнмалли тĕрлĕ вырăнсем, В.И.Ле-
нин музейне тĕрлĕ майпа хупăрласа 
хуни тата ытти те.

Е тата ... Инçет Хĕвелтухăçĕнчи Вла-
дивосток хулинче Пĕлÿ кунĕ иртнĕ. Унта 
губернатор та, йышлă хăнасем те самай 
пулнă. Шăпах çавăнта концерт кăтарт-
ма Клава Кока  артиста  чĕннĕ. Вăл 
çине-çинех « мне по х.. «мне по х...», е 
«забери меня, пьяницу домой» сăмах-
семпе перкелешет. Хула пухмачĕнчен 
тăватă миллион тÿленĕ мероприяти 

хресчен тĕнне ĕненекенсен чиркĕвĕпе 
юнашарах иртнĕ. Концерта йышлă 
ача-пăчапа вĕрентекенсем те, кантурта 
ларакан чиновниксем те хутшăннă.

Эпир çакна та асăрхамасса пул-
тараймастпăр: Владивостокри пекки 
ытти çĕрте те çук мар. Влаçрисен-
чен чылайăшĕ телевзорпа та, халăх 
пухăнакан ытти тĕлте те пĕр партие 
кăна мухтаççĕ, Суйлав саккунĕсене 
пăсса «çĕнтерÿ» тăвакансене те асăр-
хаманçи пулаççĕ.

Украинăра ятарлă çар операцийĕ 
пуçламăшĕнче пиртен чылайăшĕ çын-
сем хушшинчи хутшăнусем лайăх енел-
ле сулăнасса, ырă çĕнетÿсем пуçланас-
са кĕтрĕ. Апла пулин те экономикăри 
лару-тăру çав-çавах кăткăс. Çĕршывăн  
çĕр-çĕр миллиард тенки е долларĕ та-
ранах юта каять.. Нацизмпа фашизма 
тĕп тăвассишĕн пыракан кĕрешÿре са-
хал мар çын вилет. Çав вăхăтрах милли-

ардерсен йышĕ те, пухмачĕ те хушăнса 
пырать. Апла пулсан, РСФСР Аслă Ка-
нашне танкран персе влаçа туртса ил-
нисем СССР вăхăтĕнче тунă тĕлĕнмел-
ле пысăк ÿсĕмсене те, Совет халăхĕпе 
Хĕрлĕ  Çар тĕнче пĕлтерĕшлĕ çĕнтерÿ 
тунине те туллин йышăнманнинчен ним 
тĕлĕнмелли те çук..

Çавăн пек тĕслĕхсем хамăр патăр-
тах, Патăрьелĕнче те пур. Акă, пĕр 
шăв-шавсăр тенĕн интернат-çурт 
патĕнчи В.И.Ленин, вăтам шкул умĕнчи 
Павлик Морозов палăкĕсене пăсрĕç. 
Аслă Отечественнăй вăрçăра хутшăн-
нисен ячĕпе лартнă чăрăшсене касса 
тăкрĕç. Вилнисем чĕрĕлсе тăрса, «Çак 
ăссăрла ĕçе хускатма  тата пурнăçла-
ма епле хăйрăр?» – тесе ыйтас пулсан, 
кам тата мĕнле хурав парĕччĕ-ши? 

Раççейри халăх йышĕ хăвăрт ча-
кать. Çулсерен, ковид вăхăтне шутла-
масан та, çуршар миллион çын вилет.  
Аслă тата професси пĕлĕвĕ паракан 
университетсемпе училищĕсем чылай 
хупăннăран ăста рабочисем, пысăк 
квалификациллĕ специалистсем çит-
меççĕ. Анчах çакăн пирки татăклă ху-
рав çукпа пĕрех.

Ĕлĕкрех хăватлăран та хăватлă 
Совет Союзне аркатас енĕпе хамăр 
сутăнчăксемпе пĕрле ютсем те пикенсе 
ĕçленĕ пулсан, паян хамăрăннисемех 
Раççее сиен кÿнине хирĕç те вирлĕн 
кĕрешме тивет. Ку ĕçре коммунистсене 
хуллен-хулленх вăй пухса, çирĕпленсе 
пыракан комсомол яланхиллех çирĕп 
тĕрек пуласса  шанни çинчен пĕлте-
ретĕп. 

Н.В. СЕЛИВАНОВ, 
КПРФ Патăрьел райкомĕн 

пĕрремĕш секретарĕ.

Валерий Викторович Косойкин:  
– Эпĕ самаях çуллă. Апла пулин 

те усал сăмаха юратмастăп, çынпа 
хирĕçес йăла çук, эрех-сăрапа  туслă 
мар. Çав ырăлăх манра Çарта чухне 
яланлăхах çирĕпленсе юлнă. Унтах 
ВЛКСМ ретне кĕнĕ тата чăн-чăн ком-
сомол ĕçченĕ пулса тăнă. Çарта та, 
гражданкăра та пĕр-пĕрне курайманни 
е элеклени пулман. Ертÿçĕсемпе ас-
лисем  яланах юратнă та, тивĕçлипе 
хакланă та. Пур çĕрте те пĕр-пĕрне 
шанни тата хамăршăн яваплă пулни  
пулăшса пынă.

Питех те лайăх астăватăп, мана 
ахаль çыннах, икĕ хутчен вырăнти Ка-
наш депутатне суйларĕç. Паян вара, 
кĕсье тулли укçа пумасан, сана никам 
та асăрхамасть. Депутата суйласси 
çинчен  шухăшлама та кирлĕ мар

Анчах паянхи кăткăс саманара та 
хуçăлма кирлĕ мар. Кам чарать пире, 
калăпăр, яланах чĕрене хăпартланта-
ракан «Не расстанусь с комсомолом»  
юрра юрлама. «Буду вечно молодым!» 
тесе татса хуратпăр та кăмăл çĕкленсе 
каять. Вăл каччăсемпе хĕрсене кăна 
мар, чылай аслисене те хавхалану 
кÿрет. Пурăнма , малалла талпăнма хи-
стет. Мĕншĕн тесен , ман шутпа, халь-

хи пек тавлашуллă е хирĕçÿллĕ пурнăç 
вырăнне канлĕхпе мир таврăнатех. 
Анчах уншăн пурин те, коммунистсем-
пе алла-аллăн тытăнса, çине тăрса 
кĕрешмелле.

Петр Васильевич Мулюков, ну-
май çул «Гвардеец» колхозри профсо-
юз  организацийĕн председателĕ пул-
нăскер, канашлу пуçланиччен те хăйĕн 
шухăшне пĕр пытармасăр пĕлтернĕ.

Совет влаçĕ çулĕсенче пур çĕрте те 
çамрăксем йышлăччĕ. Кашни предпри-
ятире, колхозпа совхозрах ВЛКСМăн 
пуçламăш организацийĕ, производство 
участокĕсенче çамрăксен ушкăнĕсем 
пурччĕ. Ун чухне каччăсемпе хĕрсем 
тата çамрăк мăшăрсем ĕç коллективĕн 
шăнăрĕ пулнă. Ертÿçĕсем вĕсене 
тухăçлă ĕçлеме тата канма чи лайăх 
майсем туса панă.Пурне те тирпейлĕ 
общежитисенче тÿлевсĕрех  вырăн е 
хваттер уйăрса панă. Профсоюз орга-
низацийĕ  кану çурчĕсемпе санатори-
сенче сывлăха тĕреклетмелли путев-
кăсем уйăрнă. чылайăшне пĕр тÿлев-
сĕрех е çур хакпа панă. Вăл вăхăтра 
çамрăк мăшăр уйрăлни е пачах аркан-
ни пулманпа пĕрех.

 Халĕ вара... Шкулсен диркторĕсен 
воспитани енĕпе ĕçлекен ятарлă кана-
шçи пур пулсан та, професси е çемье 
ыйтăвĕсене тарăннăн сÿтсе явмаççĕ. 
Тепĕр чухне мероприятисем васкав-
лăн, ячĕшĕн тенĕн иртеççĕ. Район ад-
министрацийĕн вĕренÿ управленийĕн-
чен ăна ирттернĕ-ирттерменех, фотоÿ-
керчĕксемпе çирĕплетсе информаци 
ыйтни те пулать.

Рифгат Загитович Сафиуллов чы-
лай çулсем КПСС райкомĕн иккĕмĕш 
секретарĕ  пулнă.

 Пирĕн вăхăтри çамрăксем мĕнпур 
çĕнĕлĕхе, малашлăхри ĕçсене пуçа-
ракансем пулнă тесен  те йăнăш мар. 
Кĕсьинче комсомол билечĕ чиксе 
çÿрекенсене, хăйсен  ашшĕ-амăшĕ 
те, тантăшĕсем те чи пултаруллисем-
пе пуçаруллисен шутне кĕртнĕрен, 
кирек мĕнле ĕçе те пысăк яваплăхпа  
пурнăçлатчĕç. Колхозсемпе предпри-
ятисенче ĕç пахалăхне тĕрĕсленĕ е 
аттестци ирттернĕ чухне вĕсенчен 
70 – 80 проценчĕ чи пысăк палла 
тивĕçетчĕ. Ялти çамрăксемех ком-
сомол путевкипе çĕнĕ заводсемпе 
фавбрикăсем тунă, çерем уçса, ĕмĕр 
пушă выртнă çĕрсенче тыр-пулпа 
ытти культурăсем акса тума пуçланă 

çĕре ушкăнĕ-ушкăнĕпе каятчĕç. Çак-
сене аса илетпĕр те эпир, халĕ асли-
сен йышĕнче тăракансем, тем тĕрлĕ 
хăватлă çĕршыв арканнишĕн чунтан 
пăшăрханатпăр.

Надежда Сергеевна Малли-
на – яшлăх çулĕсенче ВЛКСМ рай-
комĕн секретарĕнче, каярахпа район 
ертÿлĕхĕнче яваплă вырăнсенче вăй 
хунă.

– Пирĕн вăхăтра «тĕрĕс çынсем» 
пурăннă тата ĕçленĕ теес  килет манăн. 
Пĕр-пĕрин хушшинче курайманлăх, 
кĕвĕçÿ пулни асра та çук. Хальхи 
пек хăрушла вилĕм-чĕрĕм те, çын-
вĕлерÿсем те, Патшалăх тата халăх 
пурлăхне пĕр шелсĕр çаратни, йышлă  
миллиардерсем – «Укçа миххисем» 
ютра пулни çинчен калаçсан та чун 
çÿçентчĕ. Халĕ вара хăшпĕр çамрăк-
семех «Паян пурăнса юлас – ытти та-
рам» шухăшлă пулни тĕлĕнтерет те, 
шухăшлаттарать те. Хăвăртрах халăх 
майлă çĕнетÿ тăвас юхăма вăйлатса 
ярасчĕ. Акă мĕнле шухăш пирĕн, аслă 
ăрури комсомолецсен. 

 
Анатолий ТИМОФЕЕВ 

хатĕрленĕ.

Валерий Викторович Косойкин активист «Не рас-
станусь с комсомолом!» юрăри «Буду вечно моло-
дым!» («Эпир ĕмĕрех çамрăк!»)   йĕркесене çĕкленÿллĕ 
туйăмпа аса илни  КПРФ Патăрьел райкомĕ ВЛКМ 105 
çул тултарнă ятпа ирттернĕ савăнăçлă пухăва хутшăн-
нисен чун-чĕрине савăнтарса, хавхалантарсах тăчĕ.   

ТĔЛЛЕВ –  ÇĔРШЫВА ХĂВĂРТ 
ЧĔРТСЕ ТĂРАТАССИ

ЫРĂ  ĔÇПЕ  ÇУТĂ  ПУРНĂÇШĂН  КĔРЕШЕКЕНСЕМ 

ПИРĔН ЧĔРЕСЕМ ЯЛАНАХ ÇАМРĂК

30 çул каялла, 1993 çулхи октябрĕн 4-мĕшĕнче 
Раççей Президенчĕ Б.Ельцин РСФСР Верховнăй Со-
вет вырнаçнă çурта танксенчен пеме приказ панă. 
Саккун кăларакан тата ĕç тăвакан икĕ влаç хушшин-
чи хирĕçтăру Борис Ельцин çĕнтернипе вĕçленнĕ. 
Çапла майпа халăх влаçĕн юлашки тытăмĕ РСФСР 
Верховнăй Совечĕ ĕçлеме пăрахнă, мул хуçисем çĕр-
шыври пĕтĕм влаçа хăйсен аллине тытса илнĕ. Çак 
событисене пирĕн вулакансем мĕнле хаклаççĕ-ха? 

Борис Ельцин влаçа киличчен тата малтанхи 
тапхăрта халăх пурнăçне лайăхлатасси пирки ну-
май калаçрĕ, шантарчĕ. Çынсенчен ытларах пайĕ 
Раççейĕн пĕрремĕш Президенчĕн тата унăн хÿреш-
кисен сăмахĕсене ĕненсе лартрĕ. Анчах 1992 çул-
хи январĕн 1-мĕшĕнче мĕнпур таварсен хакĕсем 
пин хут ÿссе кайрĕç, перекет банкĕсенче упраннă 
укçасем хут таткине çаврăнчĕç, пурнăç шайĕ чакрĕ. 
Çакăнпа ĕçлекен халăх кăна мар, РСФСР Верховнăй 
Совет депутачĕсем те килĕшсе тăма пултараймарĕç. 
Хирĕçтăру Мускавра нумай çын вилнипе вĕçленчĕ. 

Çак событисене  вулакансем мĕнле хаклаççĕ-ха?

  Николай Иванов, пенсионер (Патăрьел районĕ): 
 – Эпĕ ĕмĕр тăршшĕпе колхозра скотник, кĕтÿçĕ 

пулса ĕçлерĕм. Совет саманинче мăшăрпа, вăй хур-
са, кирпĕчрен шурă çурт лартрăмăр, хуралтăсем 
çавăртăмăр.Перекет кассинче укçа-тенкĕ те кăштах 
пуçтарăнса пыратчĕ.Пилĕк ачаран иккĕшĕ те пулсан 
яла юлса тĕпленессе, хамăра ватлăхра пăхасса шан-
са аслă ывăл валли çурт çавăрма ĕмĕтленсе пурăнат-
тăмăр. Анчах октябрьти пăтăрмахсем хыççăн пурнăç 
юхăнса кайрĕ, совет саманинче республикипе кĕрле-
се тăнă колхоз мĕнпур кăтартусепе каялла чакрĕ, 5-6 
çултан саланса кайрĕ. Халăх валли ĕç вырăнĕсем те 
пĕтрĕç. Аслă ывăл Мускава вăхăтлăха тухса кайрĕ те 
таврăнмарĕ. Ытти ачасем те хуланах туртăнчĕç. Шурă 
кирпĕч çуртра халĕ эпир карчăкпа иксĕмĕрех пурăнат-
пăр. Сывлăх япăх. Ялта пирĕн пек нушаланакан пĕччен 
ватăсем пайтах. 

Василий Михайлов (Канаш районĕ): 
– Иртнĕ ĕмĕрĕн 80-мĕш çулĕсен вĕçĕнче укçа нумай-

рах ĕçлесе илес, çапла майпа тăван ялта çурт çавăрас 
тĕллевпе Кемер облаçне тухса кайрăмăр. Мăшăрпа 
иксĕмĕр совхозра ĕçлерĕмĕр, йышлă выльăх-чĕрлĕх 
усраса сутрăмăр. Кĕске вăхăтра 20000 тенкĕ ĕçлесе 
илсе тăван яла таврăнтăмăр. Тепĕр çул çурт лартма 
ĕмĕтлентĕмĕр. Анчах хаксем капашсăр ÿссе кайрĕç 
те, шурă çурт лартасси ĕмĕтре çеç юлчĕ. Хам Муска-
ва ĕçлеме кайрăм та çул çинче инкеке лексе инвалида 
тухрăм. Аран-аран йывăç çурт туянма вăй çитертĕмĕр.

1993 çулхи октябрĕн 4-мĕшĕнче Мускавра Вер-
ховнăй Совета танксенчен персе аркатни халĕ те куç 
умĕнче. Депутатсене мар, халăха, хамăр пуласлăха 
пенĕнех туйăнчĕ. Хура халăха малтан шурă кулачпа 
улталарĕç, унтан танксенчен персе лăплантарчĕç. 
Мĕнле тискерлĕх!

Уявсенче кăкăрăра Ĕçлĕх Хĕрлĕ Ялав тата Хисеп палли 
орденсемпе медальсем илемлетеççĕ. Сире тата «Зве-
ниговский» пысăк пĕрлешĕве – агрохолдинга хамăр çĕр-
шывра кăна мар, Европăра та аван пĕлеççĕ. Чăннипе 
илсен, сирĕн урлă ялта ÿснĕ чăваш ачин сăнарĕ юмахри 
паттăра е никам çĕнтерейми асамлă вăйçа аса илтерет. 

И.И. Ытларах та калатăр пулĕ... Анчах эпĕ мĕн ача-
ранах çăмăллăх шыраман. Канлĕх тени, е мĕн тунипе 
лăпланса ларасси маншăн – ют. Студент çулĕсенчех 
хама пурăнмалăх кăна мар, килтисене кăштах пулăшма 
та укçа-тенкĕ ĕçлесе илнĕ. /т-пÿ тĕлĕшĕнчен те (яланах 
институтăн пĕрлештернĕ спорт команди йышĕнче пул-
нă), сывлăх енĕпе те хавшак пулман. Çавна пулах пулĕ 
мана студент практикисенчех яваплă ĕçсем (вăхăтлă-
ха совхоз уйрăмĕн управляющийĕ таранах) сĕннĕ. Ка-
ярахпа вара... малтан совхозсен директорĕ, халĕ Мари 
Элри тата Тутарстанри халăх предприятийĕсен гене-
ральнăй директорĕ. Паян пирĕн алăра – 110 пин гекта-
ра яхăн çĕр, миллион ытла пуç тĕрлĕ выльăх-чĕрлĕх. 
Сăмах май каласан, аш-какай комбиначĕсем кунсерен 
15 000 сысна пусса тирпейлеççĕ, хатĕр продукцие тĕрлĕ 
регонсенчи хамăрăн 1000 яхăн лавккапа ытти суту-илÿ 
предприятийĕсене ăсататпăр. Кăçалхи çĕртме уйăхĕнче 
Шупашкарта ку чухнехи технологипе туса хута янă çĕнĕ 
сĕт-çу комбиначĕ Чăваш Енри лавккасенчи таварсен ас-
сортиментне самай анлăлатма та, чылай хушма тупăш 
илме май парать. Кунта темиçе çул каялла хам çурал-
са ÿснĕ тăрăхра, Тутарстанри Элкел районĕнчи кăшт 
çеç тĕпрен арканман, халĕ хăватлă аталанса пыра-
кан «Хузангаевское» тата «Сет иле» («Сĕт çĕршывĕ») 
халăх предприятийĕсен тÿпи те пысăк. Вĕсенче аш-ка-
кайпа сĕт нумай туса илнипе пĕрлех хĕвелçаврăнăш 
çăвĕпе халăх ыйтакан ытти вун-вун тĕрлĕ продукци 
туса кăларма тата сутма вĕренсе çитрĕç. Çĕршывĕпех 
паллă Павел Грудинин ертсе пыракан Ленин ячĕллĕ 
совхоз тĕслĕхĕпе социаллă объектсем – шкулсемпе ача 
сачĕсем, культурăпа спорт залĕсемпе хатĕрĕсе хăвăрт 
туса ĕçе яратпăр.

Автор. Эсир тĕрлĕ çĕрте зоотехник та, управляющи 
те, совхоз директорĕ те пулнине, пур çĕрте те ăнăçлăх 
кăтартнине Атăл тăрăхĕнче кăна мар, Мускавпа Евро-
пăри çĕршывсенче те пĕлеççĕ. Сире ăçта та ăшшăн кĕт-
се илеççĕ, сирĕн ертÿçĕ пултарулăхне ăмсанаççĕ. Ан-
чах эсир Шелангер поселокĕнче тымар янăн, ниçта та 
куçмасăр темиçе егионти предприятисемпе пуçаруллă 

ертсе пыратăр. Халĕ, самаях çулланнă 
хыççăн, хăвăр çуралнă енре Сиктĕрме–
Хусанкай тăрăхĕнче ытларах пулас кил-
мест-и?

И. И. Унти шывĕ те тутлăрах, сы-
влăшĕ те кăкăра уçса ытларах вăй панăн 
туйăнать. Тен, çавна пулах халĕ унта эр-
несерен виçĕ-тăватă хутчен те пулатăп, 
тăвансемпе çине-çине курса калаçатăп. 

Шелангерта яланлăх тĕпленесси вара Сергей ывăлăн 
вырăс шкулĕнче вĕренес шухăшĕ пулнипе ытларах 
çыхăнчĕ. Тепĕр енчен, вăл «Звениговский» совхозра 
Чăваш Енри чăвашсем нумай ĕçленипе те, Шупашкар-
ти аш-какай предприятийĕнчи пуçаруллă специалист-
сем пире пысăк ĕçсен программине пурнăçлама, хамăр 
патăрта выльăх продукцийĕ тирпейлекен пирвайхи 
предприятие йĕркелеме тата аталантарма пулăшнипе 
те никĕсленнĕ . 

 Шупашкарти аш-какай комбинатĕнче паллă специа-
лист пулнă, каярахпа пирĕн совхоза куçса килсе аш-ка-
кай производствине йĕркелесе пысăк комбинат уçма 
пулăшнă Мария Алексеевна Порфирьева пек ытарайми 
мастерсене ăçтан пăрахса каятăн. Питĕ шел, çамрăкла-
рахах пурнăçран уйрăлса кайрĕ вăл.

  ЧĂНЛĂХ ЫРĂЛĂХА ÇУЛ ХЫВАТЬ
«Звениговский» пĕрлешÿ никĕсĕпе ĕçлеме тата 

пурăнма кăмăлланă Тутарстанри Элкел районĕнчи 
хуçалăхсенчи производство кĕске вăхăтрах аталану 
çулĕ çине тăчĕ. Çĕрĕç культурисем кăна çирĕм ытла 
çитĕнтеретпĕр унта. Пурте хăйне майлă тупăш парать. 
Хĕвелçаврăнăшра пулакан жмых выльăх самăртма 
аван. Хура тул чи хаклă кĕрпе никĕсĕ пулнипе пĕрлех 
утарсенчен хаклă йышши пыл илмелли никĕс пулса 
тăчĕ. Ăратлă лаша ĕрчетни те – хăйне майлă паха от-
расль тата ытти те. Маларах хытхурана çаврăннă, çум 
курăк пусса илнĕ çĕрсем кăпăшланса, хăйсемпе хăйсем 
тутлăхлă япаласемпе пуянланса пыраççĕ. Унчченхи 
кивĕ витесем вырăнне çĕннисем ÿссе ларни ĕне тата 
ытти выльăхсен шутне çулсерен пин-пин пуç ÿстерме 
май парать. 

Автор. Эпир сирĕнпе вун-вун çул çыхăнура пул-
нăран, «Звениговский» лавккисенче ытларах тавар ту-
яннăран, чăн-чăн продукци епле паха та техĕмлĕ пул-
нине туйма хăнăхрăмăр. Сирĕн лавккăрсенче халăх 
черетленсех тăнине курсан час-часах çакăн пек ыйту çу-
ралать: «Епле ĕлкĕреççĕ-ши вĕсем çакăн чухлĕ, темĕн 
тĕрлĕ продукци хатĕрлеме?»

И.И. Паллах, ĕç калăпăшне çулсеренех палăрмал-
лах ÿстерме çăмăл мар. Çавна май çине тăрсах ăста 
кадрсем шырама та, вĕрентме те тÿр килет. Çак ыйтăва 
эпир, ытларах чухне, рабочисемпе специалистсене 
пĕр-пĕринчен вĕренессине те йĕркеленипе, тĕрлĕ тех-
никумсемпе аслă шкулсенче пĕлÿ пухакансемпе тăтăш 
çыхăну тытса, дипломниксене хамăр пата йыхравлани-
пе тата пурăнма вырнаçтарнипе татса паратпăр. Вĕсен-

че куçăмлă майпа вĕренме хамăр шутпа янисем, пал-
лах, ниçта та мар тăван ене таврăнса тĕпленеççĕ.

Пытармасăр каласан халĕ, эпир тĕнчипех палăр-
нă хыççăн, хамăра çăмăлтарах та туятпăр. 2013 çулта 
Германири Франкфурт çинчи Майнăра иртнĕ Европа 
куравĕнче 16 ылтăн, 6 кĕмĕл тата пĕр пăхăр медаль 
çĕнсе илсе, 135 çĕршывран килнĕ пысăк аш-какай ком-
биначĕсен хушшинче пĕрремĕш вырăн йышăнтăмăр. 
2016 çулхи куравра та темиçе медале тивĕçрĕмĕр. Çакă 
пирĕншĕн Мари Республикипе Тутарстанра кăна мар, 
ытти регионсенче те чăн-чăн ырă ят илмелли çирĕплетÿ 
пулса пырать. 

Автор. Куратпăр та, пĕлетпĕр те. «Звениговский» 
агрохолдингра ĕç йĕркелĕвĕпе производство ытти çĕр-
тинчен чылай уйрăлса тăрать: пĕтĕм выльăх-чĕрлĕх 
сывă та хăвăрт çитĕнет. Ыттисем те çакна пĕлччĕр тесе 
çак ыйтăва кăштах уçăмлатăр-ха.

И. И. Халĕ те, техника тата комьпютер ĕмĕрĕнче 
пурăнсан та, чылай çĕрте выльăх çине выльăхла пăхнă 
пекех туйăнать мана. Калăпăр, сысна е ĕне фермине газ 
илсе пыни питех те сайра. Пирĕн фермăсенче пур çĕр-
те те ĕçе чăн-чăн автоматсем йĕркелсе тата тĕрĕслесе 
тăраççĕ. Калăпăр, сысна фермисенчи йывăр сывлăша 
çавăнта вырнаçтарнă, анчах ютран туяннă вентилятор-
сем туртса илеççĕ тата сиенсĕрлетеççĕ. Çавна пула 
унта выльăх-чĕрлĕх усранине туйса та илейместĕн. 
Нимĕнле шăрш та çук.

ПАРТИ ĔÇĔ ХАЛĂХА ПĔРЛЕШТЕРЕТ
Автор. Эсир темиçе çултанпа КПРФăн Мари Эл ре-

скомне ăнăçлă ертсе пыратăр. Çакă сире тĕп ĕçре чăр-
мав кÿмест-и?

И. И. Çук! Вăл мана халăхпа тачăрах çыхăну тыт-
ма, мал ĕмĕтлĕ, тÿрĕ чунлă, ыранлăха туртăнакан 
пĕр шухăшлă çынсене пĕтĕçтерсе пĕтĕмĕшле ĕçе 
ăнăçлăрах татса пама пысăк пулăшу парать. Питех те 
ăслă коммунистсем, Ленинпа Сталин тăрăшнипе эпир 
кирек мĕнле йывăрлăха та, хăрушă вăрçăсене те хăюл-
лăнах çĕнтернĕ. СССР экономика енчен чи вăйлă çĕр-
шывсенчен пĕриччĕ. 

Сăмах май каласан, пирĕн пĕрлешÿри ертсе пыра-
кансенчен – çурри ытла коммунистсем. Вĕсем пур енĕпе 
те ыттисемшĕн тĕслĕх пулса тăраççĕ. Вĕсене кура чи 
пуçаруллă, пултаруллă рабочисемпе специалистсен-
чен ытларахăшĕ КПРФ енне туртăнать. СССР 100 çул, 
КПРФ 30 çул тултарнисене анлăн уявланăранпа уйăх-
серен 10-12 çын парти ретне тăрать. Суйлавçăсенчен 
нумайăшĕ коммунистсен тĕллевĕсене килĕштернĕре-
нех манăн ывăл Сергей РФ Патшалăх Думин депутатне 
суйланчĕ, унта саккунсене сÿтсе явас тата йышăнас ĕçе 
активлă хутшăнать.

Республикăра КПРФ витĕмĕ те çултан çул вăйла-
нать. Мари Эл Патшалăх Канашĕнче йĕркеленнĕ комму-
нистсен фракцийĕн ĕçĕ тата витĕмлĕхĕ ÿссех пырать.

Анатолий ТИМОФЕЕВ 
журналист, Чăваш Республикин культурăн 

